
Audioaren erreferentzia: ​JJ­38 Independentzia 
Mailak:​ B2­C1 
Funtzioak:​ irakurritakoa birkontatu,  euskalduna izateari buruzko azalpena eman, independentziaren 
abantailak eta desabantailak eta alde/aurka dagoen zaldu,  
Adierazpide linguistikoak​: lexikoa (independentzia, nortasun, euskaldun, abertzale, pasaporte, agiri 
nazionala, futbol selekzioa...)  
Azken ekintza:​ Independentziari buruzko solasaldian parte hartu eta abantailak eta desabantailak 
aztertu 

 

EGITEKOAK 
1­Ikasgelara etorri aurretik egitekoa.  
Gaiari hurbilpen gisa, eta ikasgelako mintza­saioa prestatzen laguntzeko jarduera:  

­ Amets Arzallusek euskaltasunari buruz idatzitako gogoetak irakurri eta ulertutakoa bere 
hitzetan azalduko du. 

­ Ondoren, ​“zer da zuretzat euskaldun izatea?” ​galderari erantzuna prestatuko du, bere iritzia 
emanez.  

­  
(...) Ez dakit zein den herri bat independente izateko oinarrizko 
funts bereizgarria. Nik nirea gehiago sentitzen dut, hizkuntza 
baten barruti moduan, baina bakoitzak du bere narrazio 
nazionala eta bere nortasunaren definizio konkretua edo 
abstraktua.  
 
Nortasuna, bere konplexutasun osoan gorputzaldi bat da, bere 
izaera egonkor eta aldakorrekin eta aldakortasun horrek 
eramaten badu inor bere gerizpe propioa aldarrikatzera, 

esplikazio handirik gabe, hari zor zaio geografia zatitxo bat.  
 
Hankapean lurra kriki­kraka, nortasuna gorputzaldi aldakor bat. Erreferendum bateko galderari 
erantzungo nioke pozik, baina ez naiz eskoziarra, ez didate uzten. Egia esan, uzten ez didatena 
eginez daramat bizitza osoa. Euskalduna zer da, bada? Uzten ez duten hura izanez bizi dena ez 
bada. (...) 
 
Kriki­kraka hankapean lurra, nortasuna gorputzaldi aldakor bat; mundua, gure ispilu pitzatua. 
Futbola asmatu zuen herriaren kontra ari dira eskoziarrak, eurek ere badute euren kontribuzio­partea: 
golfa asmatu zuten, par­a eta birdie­a. Eta espainolek, espainolek zer asmatu ote zuten? Eta 
frantsesek? Agian, handicapa?  
 
Uzten ez duten hura izanez bizi behar euskalduna.   

Homeless act (laburtua) 
Amets Arzallus 

 
2­ Ikasgelan amaitu ondoren egitekoak. 
Independentziari buruz jarduteko esaldiak osatu,  hutsuneak betez 

1- Entzun aurretik 
1.2 Independentziaz aritzeko hitzak 

Independentziaz arituko direnez, aurreikusi dezatela gai horri lotuta aipatuko dituzten 
hitzak. Ondoren, taldean partekatu. Azkenik, entzun elkarrizketa erabili dituzten hitzak egiaztatzeko. 
Zuzenketa:​ ­ (T)AR: ​espainiar, ​­ (T)ZALE: ​abertzale, ​­ TASUN: ​nortasun, ​­ DUN/­TUN: ​euskaldun, ​­ 
(L)ARI: ​herri borrokalari 
   

2- Entzun bitartean 

2.1 Ideiak sailkatu  

Elkarrizketako ideiak nork esan dituen adierazi eta ikaskidearkin alderatu.  

JON  JONE   

x    Independentziaren alde dagoenak egunerokoan jarrera hori azaltzea ezinbestekoa 
iruditzen zaio 

  x  Gaur egun, ez politikak ez independentzia kontuak ez dira lehentasuna bere bizitzan  

  x  Bere ustez, agintea lortzen duten guztiek berdin jokatzen dute 

x    Independentzia aldarrikatu eta aztetik Espainiako sarietan parte hartzea 
kontraesanetan erortzea iruditzen zaio  

x    Garbi ikusi du jendeak komunikabideek esaten dutena besterik gabe egiten duela  

  x  Nor eta zer zaren adierazteko paper beharrik ez duela dio 

  x  Atzerrian dagoenean, pasaporteak dioena dela adierazteko arazorik ez dauka 

x    Euskal nortasunaren sentimendua areagotu egiten omen da kanpoan zaudenean 

  x  Euskaldun izateak ukitu exotikoa ematen zionez, diskurtso hori ligatzeko erabiliko 
zuela iradoki du 

x    Zer zaren azaltzen duen agiri nazional baten  beharra ikusten du 

  x  Patetikoa iruditzen zaio euskal selekzioa eta paper zati bat edukitzea  nortasuna 
adierazteko modu bakarra 

 
2.1 Eskoziarrak 

Eskoziari buruz esan dutenaz elkarri galdetuko diote. Horretarako, bi edo hiru esaldi 
idatziko dituzte tartean ​gezurren ​bat sartuta. Esaldiak elkarri trukatu eta bakoitzak esan beharko du zer 
den egia eta zer gezurra. Azkenik, elkarrizketa­zatia berriro entzungo dute egin dutena egiaztatzeko.  
 
Elkarrizketa­zatia:  

JON: Ba igual hori da hain zuzen ere behar dena... pasaporte bat, agiri nazional bat... nik nahi dudana 
da ​jendeak jakitea zer naizen.. eskoziar batek bezala​.. zuk ​eskozesa (eskoziarra) zarela esaten baduzu, 
mundu osoak daki zer zaren​. 
JONE: Nik dakidala ​ez dute pasaporte propiorik 
JON:  Ia, baina ​ezagutzeko moduko nortasun bat ​bai.. eta ​kirol selekzioa​. 
JONE: Ba akaso hortxe dago gakoa.. euskal selekzio bat eta pasaporte bat eta nahikoa litzatekeela 
JON: Ba igual bai.. 
JONE:  Hortxe daukazu bada...patetiko samarra dena ez? Futbol selekzio bat eta paper zati bat. 
JON: Bueno ez da hori ere. 

 ​3. ENTZUN ONDOREN 
3.1 Euskaldunaz  

  jarduerakoa partekatuko dituzte talde txikitan: Amets Arzallusek euskaldun izateaz esan duena eta 
horri buruz duten iritzia.  
3.1 Independentziaz 

  Taldea bitan banatuta, independentziaz jardungo duzue ikasgelan.  
A taldea:  independentziaren alde dauden herritarren ordezkariak  
B taldea: independentziaren aurka daudenenak.  
Talde bakoitzean, landu:   

­ Independentziaren alde/aurka egotearen arrazoiak 
­ Zein onura / kalte ekar liezaioke independentziak Euskal Herrira 

Erreferentzia bezala, eta solasaldia hasteko,  talde bakoitzak iritzi bana irakurriko du  

A 
 

Ni erabat ados nago Euskal Herria 
independientea izatearekin. Horrek jarduera 
ekonomiko guztia hobetuko lukeelakoan nago, 
txikagoak izanda, besetak beste,  kudeaketa 
errazagoa izango baita. Euskal kultura garatzeko 
ere aukera ona litzateke independentzia lortzea.  

B 
 

Nire ustez independentzia ez da irtenbide ona, 
banatuz gero, ahuldu egiten baikara. Orain 
bezala ondo gaude, herri handi baten parte 
izanagatik ere, gure ohiturak, hizkuntza eta 
bizimodua babestuta daudela iruditzen zait. 

BAKARKA EGITEKO ARIKETA 
Entzun berri duzun elkarrizketan oinarritutako hainbat esaldi bildu ditugu, independentziari buruzko 
solasaldi batean  aritzeko aproposak izan daitezkeenak. Guztiei, ordea, zati bana kendu diegu. Aurkitu 
bakoitzari dagokiona eta bete itzazu hutsuneak​. 
 

Ez zait ongi iruditzen batetik  independentzia aldarrikatzen ibiltzea eta bestetik, ​egunerokoan​ albo 
batera uztea.  

Niretzat independentziarena ez da lehentasuna. Nire bizitzaren helburuen artean ​ez 
independentzia kontuek, ez politikak, ​ez dute tokirik.  

Espainiako sariak ​tartean​ ​direnean​,  harrigarria da zein erraz  ahazten dugun independentziaren 
kontua. 

Amorrua ematen dit ​abertzaletzat ditugun ​komunikabideak joku horretan erortzeak eta ondoren 
lezioak ematen ibiltzeak 

independentziaren kontua dela eta,  bakoitzak ​egin dezala​ nahi duena! 

Nazkatuta nauka beti espainola edo frantsesa ez naizela esaten ​ibili beharrak​.  

Jendeari  zer naizen erakusteko, pasaportea edo agiri nazional bat da, ​hain zuzen,​ nik behar 
dudana. 

Herrialde bat garela erakusteko ​moduko  nortasuna​ badugula uste dut 

 
 

 
TRANSKRIPZIOA 
JON: Uste dut azkenean kasu egingo dizudala eta autonomo egingo naiz... 
JONE: Bazen ordua. 
JON: Lanean kriston “bronka” izan dut. 
JONE: Zer gertatu da ba? 
JON: Ba duela hilabete batzuk egin genuen lan bat Espainiako Publizitate sarietara aurkeztea erabaki 
dutela. 
JONE: Eta? 
JON:  Ba niri ez zaidala ongi iruditzen.. independentziarena ez badugu egunerokoan ere aplikatzen, 
zertarako gero hainbeste pankarta eta hainbeste kontu? 
 
JONE: Ba niretzat sinzeramente (benetan) independentziarena ez da lehentasun bat.. 
JON: Ez da egunerokoan lehentasuna, baina  helburu bat, bai, ezta? 
JONE: Ba niretzat oraintxe bertan ez, nire bizitzaren helburuen artean ez independentzia kontuek ez 
politikak, ez dute tokirik.. 
JON: Hori ere jarrera politikoa da ba. 
JONE: Nahi duzuna Jon eta esan nahi duzuna... nik dakidana da honez gero hemen kolore guztietakoek 
izan dutela aginte makila eta denek berdin jokatzen dutela. Eta zergatik hasi gara honetaz hizketan? 
JON: Espainiako publizitate sariak aipatu dizkizut. 
JONE: Eta zure terrenora (esparrura) eraman nauzu. 
JON: Independentziarena zuk atera duzu, nik besterik gabe diot, harritu egiten nauela nola ari garen 
beti matraka berarekin, nola gustatzen zaigun ezberdin sentitzea, eta bat­batean. Espainiako publizitate, 
edo Goya, edo literatura,  edo musika sariak tartean daudenean,  zein erraz  ahazten dugun aurreko 
guztia. 
JONE: Hori normala da. 
JON: Ia, baina abertzaletzat ditugun komunikabideak ere horretan erortzeak, eta ondoren lezioak 
ematen ibiltzeak... bada, amorrua ematen dit. 
JONE: Niri ez dit batere amorrurik ematen. 
JON: Ez dakit amorrua den... baina joder... hain tontoak al gara? Hain artalde domestikatua (hezitua)? 
Baina aizu bakoitzak egin dezala nahi duena. 
JONE: Nik aspaldidanik beste lehentasun batzuk ditut... Nahikoa konplikatua da nire bizitza, besteena 
konpontzen ibiltzeko. 

JON:  Ia, baina ezin didazu esan espainola sentitzen zarenik, ezta? 
JONE: Ikusi, nik badakit nor naizen... eta zer sentitzen dudan... ez dut behar hori argituko duen 
paperik... eta gainera gaur egun. 
JON: Ia baina ez al dizu amorrurik  ematen beti espainola edo frantsesa ez zarela esaten ibili 
beharrak? 
JONE: Ba egia esan ez. Paso egiten dut 
JON: Eta atzerrian zaudenean? 
JONE: Ba pasaportean zer jartzen du. Spain.. ba Spain...Republique Francaise.. ba France... eta akabo 
azalpenak... igual zait. 
JON: Kanpoan bizi zarenean ordea, nortasun horrek asko inporta du. 
JONE:  Bai, seguru,... oso exotikoa da euskalduna izatea... azalpen horiek guztiak, …. herri borrokalaria, 
Europako Txe Guevarak,.... ziur  ligatzeko oso ongi etorriko zitzaizula. 
 
 
JON: Ba igual hori da hain zuzen ere behar dena... pasaporte bat, agiri nazional bat... nik nahi dudana 
da jendeak jakitea zer naizen.. eskoziar batek bezala.. zuk eskozesa (eskoziarra) zarela esaten baduzu, 
mundu osoak daki zer zaren. 
JONE: Nik dakidala ez dute pasaporte propiorik 
JON:  Ia baina ezagutzeko moduko nortasun bat bai.. eta kirol selekzioa. 
JONE: Ba akaso hortxe dago gakoa.. euskal selekzio bat eta pasaporte bat eta nahikoa litzatekeela 
JON: Ba igual bai.. 
JONE:  Hortxe daukazu bada...patetiko samarra dena ez? Futbol selekzio bat eta paper zati bat. 
JON: Bueno ez da hori ere. 
 
JONE: Bueno Jon Idigoras. Orduan zure kabuz jarriko zara lanean edo zer? 
JON: Baietz uste dut. 
JONE: Nahi baduzu lagunduko dizut paperekin... gainera laguntzak ere badaude... 
JON:  Hori da...Langile independente izateko egin behar den lehendabiziko gauza, laguntzak eskatzea. 
JONE: Jajajaja Bueno ba beste guztiek bezalaxe. 

